
 
საქართველოს მთავრობის

დადგენილება №355

2024 წლის 21 ოქტომბერი

ქ. თბილისი

„იმ ელექტროსადგურების მშენებლობის ტექნიკურ-ეკონომიკური შესწავლის, მშენებლობის, ფლობისა
და ოპერირების შესახებ წინადადებების საქართველოს ეკონომიკისა და მდგრადი განვითარების
სამინისტროსათვის წარდგენისა და განხილვის წესისა და პირობების დამტკიცების თაობაზე,

რომლებიც არ წარმოადგენს საჯარო და კერძო თანამშრომლობის პროექტს“ საქართველოს მთავრობის
2018 წლის 31 ოქტომბრის №515 დადგენილებაში ცვლილების შეტანის შესახებ

მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის
შესაბამისად, „იმ ელექტროსადგურების მშენებლობის ტექნიკურ-ეკონომიკური შესწავლის,
მშენებლობის, ფლობისა და ოპერირების შესახებ წინადადებების საქართველოს ეკონომიკისა და
მდგრადი განვითარების სამინისტროსათვის წარდგენისა და განხილვის წესისა და პირობების
დამტკიცების თაობაზე, რომლებიც არ წარმოადგენს საჯარო და კერძო თანამშრომლობის პროექტს“
საქართველოს მთავრობის 2018 წლის 31 ოქტომბრის  №515 დადგენილებაში  (www.matsne.gov.ge,
06/11/2018, 010240010.10.003.020831) შეტანილ იქნეს ცვლილება და დადგენილებით დამტკიცებული „იმ
ელექტროსადგურების მშენებლობის ტექნიკურ-ეკონომიკური შესწავლის, მშენებლობის, ფლობისა და
ოპერირების შესახებ წინადადებების საქართველოს ეკონომიკისა და მდგრადი განვითარების
სამინისტროსათვის წარდგენისა და განხილვის წესისა და პირობების, რომლებიც არ წარმოადგენს
საჯარო და კერძო თანამშრომლობის პროექტს“ მე-6 მუხლის მე-7 პუნქტი ჩამოყალიბდეს შემდეგი
რედაქციით:
„7. მთავრობის გადაწყვეტილების საფუძველზე, პროექტის განმახორციელებელი პირი შესაძლებელია,
გათავისუფლდეს წინასამშენებლო გარანტიის წარდგენის ვალდებულებისგან, თუ ტექნიკურ-
ეკონომიკური განხორციელებადობის ხელშეკრულება ფორმდება:

ა) ქარის ელექტროსადგურის პროექტზე;

ბ) მზის ელექტროსადგურის პროექტზე;

გ) ჰიდროელექტროსადგურის პროექტზე, რომლის დადგმული სიმძლავრეც აღემატება 100 (ასი)
მეგავატს.“.
მუხლი 2
დადგენილება ამოქმედდეს გამოქვეყნებისთანავე.

პრემიერ-მინისტრი ირაკლი კობახიძე

